
Adran 7
Rhoi’r canllawiau ar waith  

Nod yr adran hon yw eich helpu i adolygu eich darpariaeth bwyd a diod a gofal maethol ar gyfer 
eich preswylwyr, er mwyn i chi allu adnabod meysydd lle ceir arfer gorau ac unrhyw gamau 
gweithredu ar gyfer gwella.

Gallwch hysbysu staff, preswylwyr a pherthnasau a’u cynnwys yn y broses a dangos i Arolygiaeth 
Gofal Cymru a chomisiynwyr lleol sut yr ydych yn cyflawni arfer gorau ar gyfer darparu bwyd 
a diod. Gall hyn gynnwys eich ethos ar y cyfan o ran darparu bwyd a diod a sut y byddwch yn 
sicrhau bod gan staff yr wybodaeth a’r sgiliau i roi gofal maethol o ansawdd.

Mae’n cynnwys y safonau ac arfer gorau allweddol o ran bwyd a diodydd ym mhob adran o’r 
canllawiau.

Cod Ymarfer Enghreifftiol ar gyfer bwyd a diod mewn 
cartrefi gofal

1. Rydym ni wedi datblygu polisi bwyd 
a diod 
I gefnogi iechyd a lles y preswylwyr yn ein 
gofal. Mae’n cwmpasu pob agwedd ar ein 
dull o ddarparu bwyd a diod a sut yr ydym 
yn ymgysylltu â phreswylwyr a pherthnasau 
yn ei gylch.

2. Rydym ni’n cynllunio bwydlenni 
a byrbrydau amrywiol ymlaen llaw
I sicrhau amrywiaeth o ran blas, ansawdd 
a lliw a chan ystyried cynaliadwyedd bwyd. 

3. Rydym ni’n darparu prydau, 
byrbrydau a diodydd sy’n dilyn y 
safonau a chanllawiau arfer gorau 
cenedlaethol ar gyfer bwyd a diod
I sicrhau bod y preswylwyr yn ein gofal yn cael 
y cydbwysedd cywir o egni a maethynnau i 
gynnal eu hiechyd, diwallu unrhyw anghenion 
dietegol penodol ac atal diffyg maeth a diffyg 
hydradu.

4. Rydym ni’n darparu ar gyfer 
anghenion yr holl breswylwyr ac 
yn darparu dull ‘Bwyd yn Gyntaf’
Mae hyn yn cynnwys cyfnerthu bwyd, bwydydd 
bys a bawd, bwydydd y mae eu hansawdd wedi 
cael ei addasu, hylifau wedi’u tewhau a dietau 
arbennig lle y bo’n briodol.

5. Mae gennym ni amgylchedd bwyta 
cadarnhaol
I annog a chynorthwyo’r preswylwyr 
i fwyta’n dda, mewn amgylchoedd cysurus 
a chymdeithasol.

6. Rydym ni’n dilyn rheoliadau 
diogelwch a hylendid bwyd ym mhob 
agwedd ar ddarparu bwyd a diod
I sicrhau bod preswylwyr yn ein gofal yn 
ddiogel rhag unrhyw risgiau mewn perthynas 
â bwyd. 

Mae’r cod ymarfer enghreifftiol canlynol yn dwyn ynghyd yr holl Ganllawiau Arfer Gorau.
Gallwch ddefnyddio ac addasu’r cod ymarfer a’r polisi enghreifftiol a’u cynnwys yn eich datganiad 
o ddiben. Gallant hefyd fod yn gyfle i hysbysu darpar breswylwyr a’u teuluoedd ac AGC pan ydych 
yn cofrestru eich cartref gofal i ddechrau. 

Datblygu polisi bwyd a diod 

Mae polisi bwyd a diod ar gyfer cartrefi gofal:
•	 yn gynllun gweithredu i sicrhau bod pawb yn 

dilyn arfer gorau ac yn defnyddio dull cyson 
o ran bwyd a diod gyda phreswylwyr

•	 yn galluogi pawb i gael eu cynnwys pan 
gytunir ar y dulliau – staff, preswylwyr 
a pherthnasau

•	 yn gallu darparu gwybodaeth ar gyfer 
preswylwyr newydd a’u teuluoedd

•	 yn gallu cael ei ddefnyddio fel tystiolaeth 
i ddangos eich ymrwymiad i iechyd a 
lles preswylwyr i ddarpar breswylwyr, 
yr awdurdod lleol, y bwrdd iechyd ac 
Arolygiaeth Gofal Cymru.

Bydd yr wybodaeth yn y polisi’n amrywio yn 
ôl nifer ac anghenion y preswylwyr yn eich 
gofal a’r math o leoliad rydych yn ei redeg. 
Gellir defnyddio’r cod ymarfer i nodi’r polisi.

Polisi bwyd ac iechyd enghreifftiol ar gyfer cartrefi gofal 
Datganiad cenhadaeth
Mae ein cartref gofal yn ymrwymedig i ddarparu prydau, byrbrydau a diodydd cytbwys, maethlon 
ar gyfer y preswylwyr yn ei ofal sy’n diwallu anghenion unigol pobl. 
Rydym yn cydymffurfio â chanllawiau statudol Llywodraeth Cymru ar gyfer darparu bwyd a diod 
ac yn amcanu at ddangos arfer gorau yn ein holl ddulliau o ran bwyd, hydradu ac iechyd. 
Rydym yn darparu amgylchedd bwyta cymdeithasol sy’n cynorthwyo ac yn annog preswylwyr 
i fwyta’n dda a chymryd rhan mewn ystod o weithgareddau sy’n gysylltiedig â bwyd. 

Rydym yn cynllunio bwydlenni a 
byrbrydau amrywiol ymlaen llaw
•	 Bydd ein bwydlenni’n cael eu harddangos 

ymlaen llaw.
•	 Bydd ryseitiau ar gael ar gais.
•	 Anogir preswylwyr a pherthnasau i gynnig 

awgrymiadau ar gyfer bwydlenni neu wneud 
sylwadau ar y polisi.

Rydym yn darparu prydau, byrbrydau 
a diodydd sy’n dilyn y canllawiau arfer 
gorau cenedlaethol ar fwyd a maeth 
ar gyfer cartrefi gofal 
•	 Bydd dewisiadau bwyd addas ar gael i’r holl 

breswylwyr gan ddibynnu ar eu dewisiadau 
a’u hanghenion, gan ddefnyddio’r meintiau 
dognau a argymhellir. 

•	 Byddwn yn cydymffurfio â’r holl safonau 
a chanllawiau bwyd.

•	 Bydd dŵr ar gael drwy’r amser.

Rydym ni’n darparu ar gyfer anghenion 
yr holl breswylwyr ac yn darparu dull 
‘Bwyd yn Gyntaf’ 
•	 Rydym yn cynnig ystod o fyrbrydau a diodydd 

maethlon a bwydydd cyfnerthedig lle y bo 
angen. 

•	 Rydym yn darparu ystod o brydau addasu 
ansawdd gan ddilyn canllawiau’r Fenter 
Ryngwladol ar gyfer Safoni Dietau Dysffagia 
(IDDSI).

•	 Rydym yn darparu ar gyfer anghenion 
diwylliannol, crefyddol a dietau arbennig.

•	 Mae gennym ddull hyblyg o amseru prydau 
bwyd hyd y bo’n bosibl.

Rydym yn sicrhau bod anghenion 
hydradu’n cael eu diwallu ac yn rhoi 
cynhorthwy i breswylwyr lle mae angen

Mae gennym amgylchedd bwyta 
cadarnhaol 
•	 Mae’r amgylchedd bwyta’n ddymunol 

a chroesawus.
•	 Mae gofalwyr yn eistedd gyda’r preswylwyr 

pan ydynt yn bwyta ac yn eu hannog a’u 
cynorthwyo i fwyta lle y bo angen.

•	 Bydd preswylwyr yn cael digonedd o amser 
i fwyta.

•	 Bydd preswylwyr yn cael eu hannog i fwyta 
yn yr ardaloedd bwyta lle maent yn gallu ond 
byddant yn cael eu cynorthwyo gyda’u dewis 
le bwyta.

•	 Rydym yn cynnal digwyddiadau rheolaidd 
sy’n cynnwys bwyd ar gyfer achlysuron 
diwylliannol.

Rydym yn dilyn rheolau diogelwch 
a hylendid bwyd ym mhob agwedd 
ar ddarparu bwyd a diod   
•	 Bydd yr holl fwyd yn y lleoliad yn cael ei 

storio, ei baratoi a’i weini gan ddilyn arferion 
diogelwch a hylendid bwyd rheoleiddiedig.

•	 Bydd gan staff gymwysterau priodol mewn 
hylendid a diogelwch bwyd.

Cyfathrebu gyda phreswylwyr 
a pherthnasau  
•	 Byddwn yn arddangos y polisi i’r holl 

breswylwyr ac ymwelwyr a bydd yn cael 
ei adolygu’n flynyddol.

•	 Byddwn yn gofyn i breswylwyr y mae arnynt 
angen diet arbennig ddarparu cymaint o 
wybodaeth â phosibl am fwydydd addas. 

•	 Fel a gytunwyd gyda’r preswylydd, bydd y 
teulu’n cael ei hysbysu pa mor dda y mae’n 
bwyta ac os oes unrhyw achos i bryderu.

Yr amgylchedd cyffredinol 
•	 Bydd preswylwyr yn cael eu hannog 

i fynd allan i’r awyr agored bob dydd, 
gan ddibynnu ar y tywydd, i sicrhau eu 
bod yn cael heulwen, yn ogystal â darparu 
gweithgarwch corfforol yn ôl eu gallu.

•	 Byddwn yn monitro’r polisi’n rheolaidd 
ac yn mynd i’r afael ag unrhyw agweddau 
i’w gwella.

Hunan-fonitro 
Mae’r cynlluniau gweithredu canlynol yn 
ymdrin â’r 6 maes yn y cod ymarfer a gallant 
eich cynorthwyo i:

•	 Fonitro eich cynnydd o ran rhoi’r canllawiau 
ar waith.

•	 Dangos sut yr ydych wedi rhoi sylw dyledus 
i’r canllawiau statudol ar gyfer gofal a 
chymorth mewn perthynas â gofal maethol 
a hydradu.

•	 Dangos y newidiadau cadarnhaol a wnaed 
o ganlyniad i roi’r canllawiau ar waith.

•	 Dangos sut yr ydych yn dilyn arfer gorau 
mewn ystod o feysydd gan gynnwys:

a)	eich darpariaeth bwyd a diod 
b)	cyfathrebu a gweithgareddau a all fod 

yn gysylltiedig â bwyd  
c)	 diogelwch bwyd ac addasrwydd 

yr amgylchedd.

•	 Dangos sut yr ydych yn ystyried pob 
agwedd ar fwyd, anghenion preswylwyr, 
yr amgylchedd bwyta a gofal a chymorth 
amser bwyd.

Sylwer: mae’r cynlluniau gweithredu hyn 
yn ymdrin â phob agwedd ar fwyd, diod, 
anghenion unigol a’r amgylchedd bwyta. 
Efallai y byddwch yn dymuno defnyddio rhai 
neu bob un ohonynt neu eu haddasu i weddu 
i’ch anghenion chi eich hun a’r ystod o 
fwydydd a ddarperir gennych. 

Bydd y rhain yn cyfrannu at bob un o’r 4 thema 
yn fframwaith arolygu AGC: llesiant; gofal a 
chymorth; yr amgylchedd; arwain a rheoli, 
gyda ffocws penodol ar ofal a chymorth, 
mewn perthynas â chadw preswylwyr yn 
ddiogel ac iach. 

Gwybodaeth am adnoddau a chymorth

Cyrsiau Hylendid Bwyd Gweler yr ASB – Bwyd Diogelach Busnes Gwell 
https://www.food.gov.uk/business-guidance/safer-food-better-
business
Cysylltwch ag Adran Iechyd yr Amgylchedd eich Awdurdod 
Lleol a/neu dîm datblygu’r gweithlu lleol

Hyfforddiant lefel NVQ sydd ar gael 
mewn colegau ar gyfer sgiliau arlwyo 
a pharatoi bwyd.

Gweler prosbectws y coleg lleol ar gyfer cyrsiau e.e.
NVQ Lefel 1 mewn Paratoi a choginio bwyd
Diploma NVQ City & Guilds Lefel 2 mewn Cynhyrchu a Choginio 
Bwyd
Dyfarniad L2 CIEH mewn Ymwybyddiaeth o Alergenau

Sgiliau maeth am oes 
Cwrs ar sgiliau bwyd a maeth ar gyfer 
gofal am bobl hŷn  

Dietegwyr Iechyd y Cyhoedd mewn byrddau iechyd 
Mae’r ddolen ganlynol yn cynnwys manylion cyswllt ar gyfer eich 
bwrdd iechyd chi ar gyfer Sgiliau Maeth am Oes
https://www.publichealthnetwork.cymru/en/topics/nutrition/
nutrition-skills/
Hyfforddiant pwrpasol gan ddietegwyr byrddau iechyd sy’n 
gweithio gyda chartrefi gofal. 
Arlwyo ar gyfer diet addasu ansawdd 
Gofynnwch i’r Bwrdd Iechyd, y therapydd iaith a lleferydd 
neu’r dietegydd am hyfforddiant ar gyfer ansoddau’r Fenter 
Ryngwladol ar gyfer Safoni Dietau Dysffagia

Rôl Gweithwyr Gofal Iechyd Proffesiynol perthnasol mewn gofal bwyd a maethol 

Yr hyn y maent yn ei wneud mewn perthynas â gofynion 
bwyd a diet 

Therapydd Iaith a Lleferydd Bydd yn cynnal asesiad a therapi ar gyfer preswylwyr sy’n cael 
anhawster llyncu a chyfathrebu
Bydd y therapydd iaith a lleferydd yn cydweithio gyda’r claf 
a’r staff gofal i greu nodau cyfathrebu, bwyta ac yfed ar y cyd
Bydd yn argymell ansawdd priodol ar gyfer bwydydd a hylif er 
mwyn gallu eu llyncu’n ddiogel lle y bo angen

Therapydd Galwedigaethol Gwella’r dyluniad amgylcheddol a chynghori ynghylch sut 
i gynorthwyo preswylwyr i wella’u hansawdd bywyd
Cynyddu i’r eithaf y potensial i gymryd rhan mewn 
gweithgareddau beunyddiol sy’n cynnwys prydau bwyd
Cynorthwyo preswylwyr i gael mynediad at fwyd a diod mewn 
ffordd urddasol trwy argymell cymhorthion ac addasiadau 
priodol

Dietegydd Bydd yn mynd ati’n ffurfiol i asesu cymeriant dietegol a thrafod 
a chytuno gyda’r preswylydd a/neu’r gofalwr, yn argymell 
unrhyw newidiadau i ddiet a chymeriant hylif neu’n rhagnodi 
diet arbennig i ddiwallu anghenion penodol
Bydd yn darparu hyfforddiant ar gyfer staff gofal ar faeth a 
hydradu  er mwyn rhoi’r cymorth maethol cywir i breswylwyr

Sylwer: gall mynediad at wasanaethau’r proffesiynau iechyd uchod amrywio; bydd angen i chi gyfeirio at eich polisïau a gweithdrefnau lleol

https://www.food.gov.uk/business-guidance/safer-food-better-business
https://www.food.gov.uk/business-guidance/safer-food-better-business
https://www.publichealthnetwork.cymru/en/topics/nutrition/nutrition-skills/
https://www.publichealthnetwork.cymru/en/topics/nutrition/nutrition-skills/

